
Kénig Albrecht vidimiert und bestdtigt dem Kloster Adelberg die Privilegien
Kaiser Friedrichs 1. von 1181 Mai 25 und Kénig Heinrichs VII. von 1228
August 31.

Ulm, 1300. Januar 6.

Albertus dei gratia Romanorum rex semper augustus universis sacri Roma-
ni imperii fidelibus imperpetuum. Constituti in nostre maiestatis presentia
honorabiles viri . . prepositus et conventus monasterii in Adelberch devoti
nostri dilecti quedam privilegia ipsis et monasterio suo a clare recordationis
Friderico imperatore et Heinrico septimo Romanorum rege predecessoribus
nostris concessa petiverunt humiliter et devote de benignitate nostra regia
innovari et approbationis nostre munimine confirmari. Est autem prime lit-
tere tenor talis: C. In nomine sancte u. s. w. (s. Nr. 428, WUB, Bd. II, S.
216). Item secunde littere tenor talis est: In nomine sancte u. s. w. (s. Nr.

747, WUB, Bd. III, S. 23/).

Nos itaque Albertus Romanorum rex predictus religiosorum virorum . . pre-
positi et conventus monasterii in Adelberg devotis precibus favorabiliter in-
clinati suprascripta privilegia et omnia, que continentur in eis, approbamus
innovamus confirmamus et presentis scripti patrocinio communimus. Nul-
li ergo hominum liceat hanc paginam nostre approbationis innovationis et
confirmationis infringere vel ei ausu temerario contraire. Quod qui facere
presumpserit, nostre maiestatis offensam se noverit incursurum. In cuius rei
testimonium evidens et memoriam sempiternam presens scriptum maiestatis
nostre sigillo iussimus communiri.

Datum apud Ulmam, in epyphania domini, anno domini MCCC., indictione
XIII., regni vero nostri anno secundo.

Textabdruck folgt auszugsweise dem Original.

Das an roten und griinen Seidefdden hdngende Siegel des Ausstellers war beschadigt
und zerbrochen, jedoch wieder zusammengefiigt.

